
GOUVÈNÈ CUOMO SIYEN LEJISLASYON KI ANPECHE FRÈ POU REZILYASYON 
PREMATIRE SOU KONTRA LOKASYON VEYIKIL AK MOTÈ SI YON KLIYAN 

MOURI AVAN KONTRA A FINI  
  

Gouvènè Cuomo: "Pèdi yon pwòch di ase - fè fas ak frè rezilyasyon prematire sou 
yon kontra veyikil ak motè ki te pou yon pwòch defen se jis gaz sou dife a. Yo 

deja anpeche founisè televizyon, entènèt ak telefòn yo pou yo pa chaje frè sa yo, 
epi avèk nouvo lwa sa a nou ap fè menm jan pou lokasyon veyikil ak motè yo pou 

asire fanmi ki andèy yo pral pwoteje anba estrès adisyonèl sa".  
  
  
Gouvènè Andrew M. Cuomo te siyen jodi a lejislasyon (S.4019A/A.2078) pou anpeche 
konpayi yo pou yo pas chaje frè rezilyasyon prematire yo sou kontra lokasyon si yon 
kliyan mouri avan kontra a fini. Lwa ki sanble yo an plas pou anpeche founisè sèvis 
telefòn, televizyon, entènèt, enèji ak dlo yo pou yo pa chaje frè rezilyasyon prematire yo 
si yon kontra rezilye akòz lanmò kliyan an. Nouvo lwa a etann pwoteksyon sa yo kont 
rezilyasyon prematire yo ak lokasyon veyikil ak motè.  
  
"Pèdi yon pwòch di ase - fè fas ak frè rezilyasyon prematire sou yon kontra veyikil ak 
motè ki te pou yon pwòch defen se jis gaz sou dife a", Gouvènè Cuomo te deklare. 
"Yo deja anpeche founisè televizyon, entènèt ak telefòn yo pou yo pa chaje frè sa yo, 
epi avèk nouvo lwa sa a nou ap fè menm jan pou lokasyon veyikil ak motè yo pou asire 
fanmi ki andèy yo pral pwoteje anba estrès adisyonèl sa."  
  
Senatè Kevin Thomas te deklare, "Nouyòkè ki andèy yo pa ta dwe genyen pou sibi 
endiyite nan peye yon frè rezilyasyon prematire pou yon veyikil ki te lwe apre lanmò yon 
pwòch. Lejislasyon sa a kreye pwoteksyon konsomatè enpòtan ki asire ke manm fanmi 
sivivan yo pap pote yon fado ak frè ki enjis yo. Mwen remèsye Gouvènè Cuomo poutèt 
li siyen pwojè-lwa sa a pou vin lwa epi paske li pwoteje konsomatè yo ak fanmi yo".  
  
Manm Asanble Aileen Gunther te deklare, "Lwa sa a sèvi non sèlman kòm yon 
pwoteksyon nesesè pou konsomatè men tou li se sa nou dwe fè pou fanmi New York 
yo. Lide pou nou an afè ak lanmò yon pwòch epi pou yo chaje nou yon frè rezilyasyon 
prematire sou yon akò lokasyon patikilyèman enèvan. Pwojè lwa sa a pral asire ke 
okenn fanmi nan New York pa pral sijè ak enjistis sa a".  

